
dapet artiken apa maksoednja Bong-loan poenja bitjara. Ia merasa tida ada hoeboengannja antara itoe menangis dan itoe pengrasahan jang menginget iboe. Lantaran itoe djadi ia mendoega sadja jang nona itoe soda berdjoesta. Maka sasoeda berdiam samantara lamanja, laloe ia berkata lagi:

„Djangan takoet bilang teroes-terang sama goea, Bong-loar: sabetoelnja siSioe-kioe soeda apain si sama loe?

„Engga, ko Hoei-djin, masa ja saia angebohong?”

„Habis sekarang kanapa loe engga maoe nonton sama-sama dia? Kaloe dia soeda apa-apain sama loe bilang sadja sama goea, nanti goea katain sama dia, habis loe berdoewa boleh baek lagi, djangan
sebab sedikit maen mara-maraan."

„Saia engga ngebohong: belon taoe Satoe kali saia sama si Sioe-kioe djadi maraän, Dia salamanja baek sekali sama saia."

„Habis kanapa loe nangis di sini? —ini betoel-betoel bikin goea djadi kliwat penasaran."

„Saia djoega engga taoe kanapa, bolehnja dateng-dateng saia lantas kaingetan sama nona dan mendjadi sedih."

Hoei-djin berdiam sabentaran, kamoedian laloe ia menanja dengen soeara lemah-lemboet:

„Tadi loe bilang entjim loe soeda mara-mara sadja ini satoe hari: apa dia soeda poekoel lagi sama loe?"

